Kopja Informali ta' Sentenza

\

rrepete
MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tal-31 ta' Jannar, 2006

Citazzjoni Numru. 560/1991/1

Anthony Caruana
Versus
William Mock

F'din il-kawza l-attur gieghed ifittex ghad-danni li garrab
meta kien aggredit mill-konvenut.

|¢-¢itazzjoni tghid illi fl-1 t'Ottubru 1989 fSan Gwann,
quddiem il-korp t'appartamenti fejn kienu joqoghdu I-
partijiet, il-konvenut, wara li ipprovoka lill-attur, hebb
ghalih, sawtu, ukoll b’hadida, u gidimlu widintu tax-xellug.
Billi gieghed ighid illi I-in¢ident, li fih huwa garrab danni,
sehh bi htija tal-konvenut wahdu, izda ghalxejn sejjah lill-
konvenut biex jersaq ghal-likwidazzjoni u |-hlas tad-danni,
l-attur fetah din il-kawza u gieghed jitlob illi I-qorti, wara li
tghid illi I-konvenut ghandu jwiegeb ghad-danni kollha li hu
garrab fl-in¢ident, u tillikwida dawk id-danni, tikkundanna
lill-konvenut ihallas id-danni hekk likwidati flimkien ma’ |-
ispejjez, fosthom dawk tal-mandati kawtelatorji ta’

sekwestru u ta’ gbid numru 896 u 897 ta’ |-1991, u I-
imghaxijiet.

[I-konvenut ressaq I-ec¢cezzjoni illi kien l-attur illi
aggredixxa lill-konvenut, li kellu jiddefendi ruhu kontra |-
aggressjoni.

B'dikriet tal-15 t'Ottubru 1991 il-qorti hatret perit legali
sabiex ifittex u jirrelata dwar il-kaz, u b’dikriet iehor tad-19
ta’ Jannar 1995 hatret perit mediku biex ighinu. Il-perit
mediku irrelata fit-30 ta’ Jannar 2001, u I-perit legali
irrelata fit-2 ta’ Lulju 2004.

[l-partijiet fix-xhieda taghhom jagblu illi kien hemm
precedenti ta’ antagonizmu bejniethom izda ma jagblux
dwar kif sehh I-in¢ident li dwaru saret il-kawza, ghax kull
wiehed ighid illi kien |-iehor li aggredieh. Ix-xhieda li raw I-
in¢ident mill-bidu sa I-ahhar huma I-membri tal-familji tal-
partijiet, u fdin ix-xhieda hemm I-istess konflitt bhal ma
hemm fix-xhieda tal-partijiet stess. Xhieda indipendenti
ma rawx l-in¢ident isehh kollu izda raw biss partijiet minnu
wara li semghu xi hsejjes.

L-attur ighid illi I-konvenut saq ghal fuqu biex itajru. Hu
xehet mazz cwievet lejn il-karrozza tal-konvenut, u
lagatha, u I-konvenut regga’ lura ghal fuqu, fetah il-bieba,
gibdu ’l gewwa, sawtu b’hadida u gidmu.

[I-konvenut, min-naha I-ohra, ighid illi kien gieghed isuq
bilmod meta sema’ daqgga mal-karrozza. Regga’ lura, u I-
attur fetahlu I|-bieba u dahal fil-karrozza biex jaggredih.
Biex jiddefendi ruhu hu gidem lill-attur.

Xhieda indipendenti jghidu illi raw lill-attur fil-karrozza tal-
konvenut.

ll-qorti tagbel ma’ I-osservazzjoni tal-perit legali illi I-fatt illi
l-in¢ident sehh fil-karrozza tal-konvenut isahhah il-verzjoni
tal-konvenut illi jghid illi kien l-attur li beda I|-glieda. Li
kieku |-glieda bdieha I-konvenut, kien johrog mill-karrozza
biex imur fuq l-attur u mhux jigbdu ghal fuqu. Se mai, biex
jiftah il-bieba lill-attur kien jimbuttah mhux jigbdu.
Madankollu, il-konvenut ukoll ma kienx bla htija u jidher li
hu wkoll kien lest ghall-glieda kif jixned il-fatt illi, wara li I-
attur xehetlu c¢-Cwievet lejn il-karrozza, il-konvenut flok
baga’ sejjer bil-karrozza biex jikseb I-ghajnuna tal-pulizija
regga’ lura. ll-fatt li kellu hadida fil-karrozza, abbinat mal-
fatt illi kien hemm precedenti ta’ antagonizmu bejn il-
partijiet, jitfa’ dawl ukoll fuq I-intenzjonijiet tieghu.

[l-qorti ghalhekk tagbel mal-perit legali illi I-htija ghandha
tingasam bejn il-partijiet, izda, billi hija tal-fehma illi aktar
janti l-attur, tghid illi -konvenut ghandu jwiegeb ghal tletin
fil-mija (30%) tad-danni.

Tagbel ukoll mal-likwidazzjkoni ta’ damnum emergens
maghmula mill-perit fis-somma ta’ erba’ mija u tletin lira u
erbgha u ghoxrin c¢entezmu (Lm430.24) telf ta’
commission u paga.

Dwar lucrum cessans il-qorti tosserva illi l-attur kellu
hamsa u tletin sena meta sehh I-in¢ident u ghalhekk
multiplier ta’ hamsa u ghoxrin (25) huwa ragjonevoli. Id-
dhul ta’ I-attur dak iz-zmien kien ta’ erbat elef, disa’ mija u
tmintax-il lira u hamsa u disghin ¢entezmu (Lm4,918.95)
fis-sena, izda, fil-fehma tal-qorti, din il-figura ghandha tigi
aggustata ghal disat elef lira (Lm9,000) biex taghmel
tajjeb ghat-tnaqqis fil-valur tal-flus u z-Zjidiet fil-pagi i
jinghataw matul is-snin tal-multiplier. Billi  wkoll il-
likwidazzjoni gieghda ssir aktar minn sittax-il sena wara I-
in¢ident, ma huwiex il-kaz illi jsir xi tnaqqis talli I-attur
gieghed idahhal minn qgabel qgligh li kien jaghmel fil-
gejjieni; ghal dan il-benefic¢ju jpatti bizzejjed il-fatt illi I-
imghaxijiet jibdew ighaddu millum.

Id-dhul ta’ l-attur ghal hamsa u ghoxrin (25) sena jigi
mitejn u hamsa u ghoxrin elf lira (Lm9,000 GH25 =
Lm22,500). L-attur garrab debilita li ma jfieqx minnha ta’
hamsa fil-mija (5%), skond il-perit mediku, u ghalhekk it-
telf tieghu jigi hdax-il elf, mitejn u hamsin lira (Lm22,500
GH 25% = Lm11,250). ll-konvenut iwiegeb ghal tletin fil-
mija (30%) tad-danni u ghalhekk ghandu jhallas tlitt elef,
tliet mija u hamsa u sebghin lira (Lm3,375).

Meta zzid erba’ mija u tletin lira u erbgha u ghoxrin
centezmu (Lm430.24) damnum emergens ma’ tlitt elef,
tiet mija u hamsa u sebghin lira (Lm3,375) lucrum
cessans, id-danni b’kollox jigu tlitt elef, tmien mija u
hames liri u erbgha u ghoxrin ¢entezmu (Lm3,805.24).
Ghal dawn ir-ragunijiet il-qorti taqta’ I-kawza billi, wara li
tghid illi I-konvenut ghandu jwiegeb ghal tletin fil-mija
(30%) tad-danni li garrab Il-attur, u tillikwida d-danni i
ghandu jaghmel tajjeb ghalihom il-konvenut fis-somma ta’
tlitt elef, tmien mija u hames liri u erbgha u ghoxrin
¢entezmu (Lm3,805.24), tikkundanna lill-konvenut ihallas
lill-attur id-danni hekk likwidati flimkien ma’ |-imghaxijiet

fughom millum. L-ispejjez jinqasmu hekk: sebghin fil-mija
(70%) ihallashom I-attur u tletin fil-mija (30%) jhallashom
il-konvenut.

< Sentenza Finali >

